
 Вольга і Кірыл Палтаўцавы, Настасся і Марына Дубавыя,  
 Мікіта і Вольга Вараб’ёвы.    11 красавіка 2008 г.  

 Галчыныя шматпавярхоўкі   Сапраўды -- коцікі... 

 -- Тпрррру!  Стой!  
 Зараз мы цябе 

 трохі паскубём --  
 каб у гняздзе  

 утульна было!.. 

 У шпакоў -- 
 нарада 

ясна  --  гэта  заўсёды 
радасць,  бо  здаецца, 
што жыццё пачынаец-
ца нанова.  Шолах со-

нечнага ветру, заклапочаны 
птушыны  гоман,  рэха звон-
кіх   дзіцячых   галасоў   над 
імклівай зелянінай  маладой 
травы  --  усё гэта складаец-
ца ў шматгалосную  паліфо-
нію  ўзнёслай  веснавой сім-
фоніі.  Якую  ўсім  нам нака-
навана  слухаць,   наталяю-
чыся нерушам спагадлівага 
роздуму пра ўсё самае леп-
шае...  
               Мікола ЯЦКОЎ. 

Ніна Яфімаўна 
 Мяшкова: 
“Мне  
 столькі зямлі  
 не трэба!” 

іна  Яфімаўна  Мяшкова  ўсе 
свае сілы  і  здароўе  аддала 
працы  ў  калгасе.  Зараз яна 
на  пенсіі,   але  імкнецца  ру-

пліва трымаць у руках сваю  невя-
лікую  хатнюю  гаспадарку.  Раней 
даглядала  даволі  ладны кавалак  
прысядзібнай  зямлі  ля  хаты, але  
з  цягам  часу  і  здароўя стала ме-
ней,  і  сілы  ўжо не такія,  як  было  
калісьці.  Некалькі разоў Ніна Яфі-
маўна  звярталася  да  кіраўніцтва 
сельсавета, каб забралі  ў  яе ліш- 
нюю зямлю.  Ёй абяцалі  гэта  зра- 
біць,  але  пытанне ўсё  ніяк не вы- 
рашаецца.  Справа  ўскладняецца   
тым,   што  неапрацаваны  ўчастак  Вось яна -- гэтая сядзіба. 

за  некалькі  гадоў  зарос быллем, 
якое высахла і ўяўляе вялікую па-  
жарную  небяспеку.  Ніну Яфімаў-  
ну гэта вельмі непакоіць:  калі  па-
лыхне трава  на ўчастку,  то агонь 
можа  перакінуцца   на  дваровыя 
пабудовы  і  хату,  якія знаходзяц-
ца побач.  Гаспадыня спадзяецца 
на  станоўчае  вырашэнне свайго,  
не такога ўжо і складанага пытан-  
ня  і  чакае дапамогі ад мясцовага  
кіраўніцтва.  
                          Ала ЯЦКОВА, 
             дэпутат Брылеўскага 

сельскага Савета. 
 

На фотаздымку: А.М.Яцкова 
і  Н.Я. Мяшкова. 
Фота М.Яцкова. 

       маль  кожны дзень,  у любую 
пару года, пры любым раскладзе 
надвор’я  спяшаецца  да  людзей 
паштальён   Брылеўскага  аддзя-
лення сувязі  Валянціна Іванаўна 
Калячкова.  Ёй  заўсёды хочацца, 
каб вяскоўцы  атрымлівалі толькі 
добрыя  весткі.   І  людзі ўдзячны 
сваёй  Валечцы за  чуласць, сар-
дэчнасць і паважлівыя адносіны.   

     На фотаздымку:  
     Валянціна Іванаўна Калячкова раз-
маўляе на вясковай вуліцы з  Алай Мі-
хайлаўнай Яцковай,  Ганнай Іпалітаў-
най Букатнёвай  і Верай Міхайлаўнай 
Старс.                     2 красавіка 2008 г. 



  

 
        

 
 
 
 
 
 
 
 
 
 
 

 
 
 
 
 
 
 
 
 
 
 
 
 
  
 
 
 
 
 
 
 
 
 
 
 
 
 
 
 
 

“БРЫЛЕЎСКІ  ЛЕТАПІС”  № 12 (59) красавік 2008 г.   

   Мастацкі кіраўнік Брылеўскага 
сельскага  Дома  культуры  Лілія 
Рыгораўна   Галубцова    бачыць 
сэнс сваёй працы  ў  тым,  каб як 
мага  больш  людзей далучаліся 
да самадзейнай мастацкай твор- 
часці. Асаблівая ўвага надаецца 
музычнаму   выхаванню   дзяцей, 
бо  гэта абавязкова дапаможа ім 
у  далейшым, “дарослым”, жыцці. 
              Вольга МАЙБУРАВА.  

Ганна Гулакова, Настасся Жылінская  
і  Дар’я Саўчына ўважліва слухаюць  

параду кіраўніка. 

У музычным шматгалоссі гурткоўцаў  
дапамагае разбірацца Ала Міхайлаўна Яцкова. 

Чыстыя галасы Яўгена Рамашкевіча   
і  Кірыла Куляшова.  

 нашым  жыцці  бываюць 
розныя сітуацыі,  у тым лі- 
ку  і экстрэмальныя.  І тады 

нам     дапамагаюць     розныя  
службы.  Калі  нешта здараец-

ца  па  “электрычнай частцы”,  то да нас 
спяшаецца   брыгада   “Райсельгасэнэр-
га”.   Гэту  паважаную раённую арганіза-
цыю   ўзначальвае   Аляксандр   Аляксе-
евіч Хобатаў,  які ўпэўнены  ў  тым,  што 
добрасумленныя    спажыўцы   электра-
энэргіі  павінны  мець адпаведна добры 
сэрвіс.   Мы ў гэтым пераканаліся, калі ў 
нашым Доме культуры нядаўна здарыў-
ся збой у працы электраабсталявання, -- 
тут  жа  прыехала  рамонтная  брыгада ў 
складзе  Р.Войтава,  С.Цімашэнкі  і А.Да-
выдзенкі  і  ўсё выправіла.   Цікава,  што 
брыгадзір   Рыгор  Фёдаравіч  Войтаў  у 
свой  час,  калі  будаваўся  наш гарадок, 
сваімі рукамі  рабіў усе электрычныя сі- 
стэмы  ў будынках канторы,  Дома куль-
туры, сталовай і магазіна.  І для яго кож-
ны прыезд у нашу вёску   --  як вяртанне 
ў  незабыўнае мінулае. 

                                    Мікола ЯЦКОЎ.   
Сяргей Васільевіч Цімашэнка, Рыгор Фёдаравіч Войтаў і Алег 
Міхайлавіч Давыдзенка ў чарговы раз зрабілі ўсё на “выдатна”. 

акавік   пры- 
нёс  мне  но-
вую сустрэчу 

з  Іванам  Ягоравічам Пех-
церавым. Бо была нагода: 
“Брылеўскі  летапіс”   пры- 
свяціў  сваю  старонку 70- 
годдзю паэта,  і  мне заха- 
целася,  каб Іван Ягоравіч 
узяў у рукі наша выданне. 
     Жыве  Іван Пехцераў у 
вялікім доме на рагу вуліц 
Крупскай  і  Турава,  непа- 
далёку     ад    гандлёвага 
цэнтра “Крыніца”. Кватэра 
месціцца  на  першым  па- 
версе.   Але каб дайсці да 
дзвярэй,  Івану  Ягоравічу 
патрабуюцца   вялікія   на- 
маганні:  у  яго вельмі хво-
рыя  ногі.   Таму ён амаль 
не выходзіць з дому. 
     Па прычыне малагаба- 
рытнасці кватэры, рабочы 
кабінет найвядомага магі- 
лёўскага паэта Івана Пех- 
церава  знаходзіцца...  на 
кухні. Тут ён і працуе, і тэ- 
левізар  глядзіць,  і  спаць 
кладзецца  на  сціплай ка-
напе...   
     І  ўзнікае  пытанне:   як 
можна творчаму чалавеку 
працаваць у такіх “нечала-
вечых”  умовах?  Але Пех-
цераў працуе,  штогод вы-
даючы неблагія кнігі  і паэ-
зіі,  і  прозы.  Ёсць тут ней-
кая загадкавасць... 
     Але  галоўная  загадка, 
як мне падаецца, у іншым:  
як  можа  кіраўніцтва Магілёва так адносіцца да 
чалавека, які сваёй шматгадовай творчасцю ўз-
нёсла і апантана праслаўляе родны горад? Іван Ягора-
віч калісьці звяртаўся  з  заявамі аб паляпшэнні жыллё-
вых умоў, але чыноўнікі пачалі пасылаць туды-сюды, а 
з  хворымі нагамі шмат не пабегаеш.  Вось Пехцераў  і 
махнуў рукой на свае намаганні.  А, між іншым, калі ма-
гілёўскага  губернатара  Барыса Батуру запыталі,  якія  
ён вершы любіць, то ў адказ першым прагучала прозві-
шча Івана Пехцерава.   Можа,  губернатар  не ведае, у 
якіх умовах жыве ягоны любімы паэт?.. 
     А  Іван Ягоравіч,  палістаўшы наш “Летапіс”,  па-доб- 
раму  ўсміхнуўся:  “Гэтыя старонкі  пахнуць вёскай.  Як- 
небудзь напішу пра гэта...”   І  падпісаў на памяць сваю 
новую кніжку  --  вершавана і ўзнёсла.  Праўда, пачатак 
верша  атрымаўся  сумнаватым:  “На свете много раз-
ных дураков...”  

                                                        Мікола ЯЦКОЎ.          

Аўтограф ад паэта 

Вось тут,  на кухні,  і  нараджаюцца вершы... 

Мікалай Іванавіч 
Пірагоў 

онды  Брылеўскай сельскай бібліятэкі захоўваюць нямала цікавага.  Напры- 
клад, напярэдадні 12 красавіка -- Дня касманаўтыкі -- з асаблівым хваляван- 

нем гартаюцца пажоўклыя старонкі кнігі  Барыса Магілеўскага  «Жизнь Пирогова»,  
якая выдадзена ў 1953 годзе ў Маскве.   Гэта мастацкая біяграфія вядомага рускага 
хірурга  XIX стагоддзя  Мікалая Іванавіча Пірагова.  На першы погляд,  тут няма нія-
кай сувязі з касманаўтыкай,  але на старонцы 193,  дзе гаворка ідзе пра адзін  з эпі- 
зодаў мінуластагодняй Каўказскай вайны,  узгадваецца прозвішча пірагоўскага па-
цыента  --  Юрый Гагарын.   Такое  поўнае супадзенне  імёнаў  і  прозвішчаў  --  рэч  
даволі рэдкая,  а  ў  кантэксце нашай памяці пра касмічную падзею  --  і  наогул міс-
тычная.   А  калі сюды дадаць,  што нашы Брылі знаходзяцца побач з Магілевам, а 
прозвішча аўтара  кнігі  Магілеўскі,  то містычныя аналогіі толькі ўзмацняюцца. 

                                                                                                            Ала ЯЦКОВА, 
                                                      бібліятэкар Брылеўскай сельскай бібліятэкі.  



        Паэтэса Людміла СНЕЖНАЯ 
   ўбачыла  над  вёскай  буслоў  і 
   расказала нам аб гэтым: 
     Л я ц я ц ь   б у с л ы 
  Ляцяць буслы над соннай  
                                          вёскай... 
  Унізе -- траў зялёны дым. 
  І вецер з тонкаю бярозкай 
  Гуляе, як з дзіцём малым. 
           Ляцяць буслы...  
                                Ля ціхай рэчкі 
           Ўжо прачынаецца чарот. 
           Чырвонашчокія парэчкі 
           Аблакаціліся на плот. 
  Цвітуць “зязюльчыныя слёзкі”. 
  Ля студні вёдрамі звіняць. 
  Ляцяць буслы над соннай   
                                           вёскай -- 
  Прыгожа, велічна ляцяць...  
 

   Ваша рэпутацыя -- гэта тое, што 
   гавораць у вас за спіной. 
                          Эдгар Хаў (1853 - 1937), 
                       амерыканскі пісьменнік. 

   
  12 красавіка 1961 г. -  першы па- 
  лёт чалавека  ў  космас. Савецкі 
  касманаўт  Юрый  Гагарын  пра- 

 вёў на калаземнай арбіце 1 гадзіну 48 хвілін,  адзін 
 раз абляцеўшы вакол планеты на караблі “Усход-1” 
 Прызямліўся ён на беразе Волгі, а 14 красавіка Ма- 
 сква сустрэла героя грандыёзным мітынгам. 

 
     …При всей «звёздности» 
  Гагарин  не  был лишён че- 
  ловеческих  слабостей.  Во 

 времена,  когда  героя возносили, 
 об  этом  говорить было не приня- 
 то.  Хотя  генерал Каманин  в  сво- 
 ём  дневнике  от 11 апреля 1968 г. 
 уже бил тревогу: «Даже стальной 
 робот  не  выдержал  бы   такого 
 натиска,    которому   ежедневно 
 подвергался Гагарин со стороны 
 родственников,  друзей,  минист- 
 ров, маршалов, академиков и дру- 

 гих «больших»  людей.  Всем  хотелось  выпить с 
 ним за дружбу, за любовь...до дна. Я понимал, что 
 Гагарин может не выдержать такого напора, до- 
 казывал,    просил,    настаивал   на   ограничении 
 «встреч космонавта с народом».  С  моими  дово- 
 дами   соглашались,    принимались   решения  ЦК  
 КПСС,  но никакими решениями нельзя было сдер- 
 жать     неизбежно     отрицательного    влияния  
 встреч, банкетов и выпивок на характер и облик 
 Гагарина.  Бурная жизнь,  бесконечные встречи и 
 выпивки заметно меняли облик Юры и  медленно, 
 но верно стирали с лица гагаринскую улыбку.  Он 
 заметно пополнел, немного обрюзг, перестал си- 
 стематически заниматься спортом. Мы дрались 
 за Гагарина с «большими» людьми  и  с  самим Га- 
 гариным.  Этот  процес  был  почти  необратим; 
 только подготовка  к  новому космическому полё- 
 ту,  полёты  на  самолётах  и  необходимый  для  

     

 
 

 
этого режим могли приостановить распад лично- 
сти Гагарина...»  

 
 КАБ СТВАРЫЦЬ СВАЮ СЯМ’Ю 
 Бясшлюбнасць   --  стан  дарос- 
 лых людзей,  якія  пад прымусам 
 нейкіх  абставін   ці  па  запавету 

 (клятве) ніколі не бралі шлюб. Такіх людзей у наро- 
 дзе звалі “старымі дзевамі”  ці  “дзецюхамі”.  Сюды 
 таксама адносілі людзей,  якія былі  ў  шлюбе, але 
 страцілі сваю “другую палавіну”. 
      Лічылася, што пасля смерці адзінокая дзяўчына 
 на “тым” свеце будзе жаць тры надзелы крапівы, а 
 халасцяк будзе пасвіць казлоў. 
      У  народнай культуры ўсходніх  славян  і  сёння 
 існуе  шмат рытуальных дзеянняў,  накіраваных на 
 пазбаўленне ад бясшлюбнасці. 
 ► Ужо пры нараджэнні дзіцяці бацькі праграмавалі 
 яго будучыню.  Так,  калі  нараджалася  дзяўчынка, 
 пад  парогам  закапвалі  дзіцячае  “месца”,  каб яна 
 своечасова пакінула бацькоўскую хату,  г. зн. узяла 
 шлюб. 
 ► Каб   дачка   хутчэй   выйшла   замуж,   на   Юр’я  
 (6 мая) трэба было абавязкова адчыніць усе вокны 
 і адамкнуць замкі. 
 ► Павер'і аб буслах,  якія прыносілі поспех  і шчас- 
 це ў хату,  прымушалі  гаспадароў дапамагаць бус- 
 лам  у  будаўніцтве гнёздаў:  для гэтага на даху ха- 
 ты замацоўвалі старое кола.  Але існавала строгае 
 правіла  --  гэта  павінен быў зрабіць халасцяк з да- 
 памогай адзінокай дзяўчыны.  Тады  буслы абавяз- 
 кова  паселяцца на гэтым даху,  а  маладыя  людзі 
 згуляюць вяселле. 
 ► Каб выйсці замуж  і  на  будучы год зацяжарыць, 
 незамужнія дзяўчаты на  Вербніцу плялі вянок з га-  
 лінак вербы. 
 ► А  яшчэ  дзяўчыне  (хлопцу)  раілі стаць хроснай 
 маці  (бацькам)   незаконнанароджанага  хлопчыка 
 (дзяўчынкі).   Як толькі дзіця пойдзе сваімі ножкамі, 
 дзяўчына  (хлопец)  пойдзе  да  шлюбу. 
 ► Пасля таго  як на вяселлі скончылі дзяліць кара- 
 вай, нявесту саджалі на пуховую падушку.   Потым 
 на  гэтую  ж  падушку саджалі тых дзяўчат,  якія па 
 розных прычынах не змаглі выйсці замуж,  і чыталі 
 малітвы святым, якія лічацца ахоўнікамі сямейнага 
 шчасця.  
  
   У Маскве 8 красавіка на 78-м  
 годзе  жыцця  памёрла  вядо- 
 мая  актрыса Надзея РУМЯН- 
 ЦАВА,  якую ўславілі фільмы  
 “Дзяўчаты”  і “Каралева бен- 
 закалонкі”. 

уліца Палявая (Трэці пасё-
лак) ў Брылях, як ні круці, не мо- 
жа пажаліцца на адсутнасць 

увагі з боку раённага кіраўніцтва. Бо ту-
ташнія вяскоўцы, якім хочацца жыць у нар-
малёвых умовах, рэгулярна пішуць зваро-
ты да начальства і атрымліваюць змястоў-
ныя адказы. І калі-некалі нават з’яўляецца 
дарожная тэхніка, якая старанна працуе. 
Вынікі гэтай стараннай працы можна ба-
чыць на гэтым фотаздымку. Толькі не 
падумайце, што аграфірма “Днепр” 
пачала тут будаваць новую сіласную 
яму, -- гэтая канава і ёсць ладны кавалак 
вуліцы Палявой. Калі ў такім тэмпе і далей 
пойдуць дарожныя работы, то будаўнікі 
хутка дакапаюцца да якіх-небудзь карыс-
ных выкапняў накшталт нафты, газу ці мі-
неральнай вады тыпу “нарзан”. А калі сур’-
ёзна, то жыхары чакаюць якаснага выка-
нання дарожных работ, каб не з’яўлялася 
адчуванне, што ўлада іх пакінула, і жывуць 
яны на нейкіх выселках, куды не праехаць 
ні “хуткай дапамозе”, ні машыне з газавамі 
балонамі, ні аўталаўцы. 

   А вось на суседняй вуліцы Кастрычніц-   
  кай (Другі пасёлак) дарожнай тэхні-     
  кі наогул ніколі не бачылі. З аднаго 
боку, гэта добра, бо няма такой 

траншэі, як на вуліцы Палявой. А з  дру-
гога боку, вельмі цяжка куляцца па гэтых 
ямінах і калдобінах, якія вясной,  восен-
ню ды ў непагадзь больш нагадваюць не 
дарогу, а абарончыя прыстасаванні -- 
каб ніякі вораг не прайшоў. Таму было б 
добра, калі і на гэту  вуліцу  зазірне  
ўважлівае  вока спецыялістаў-дарожні-
каў, а потым прыйдуць і майстры сваёй 
справы, якія давядуць да  ладу  гэтыя  
дарожныя недарэчнасці. І вяскоўцы 
будуць вельмі ўдзячныя ім за гэта. 
                                              Ала ЯЦКОВА, 
                        дэпутат Брылеўскага        
                                сельскага Савета. 
                                       Фотаздымкі М.Яцкова. 


